
DAHMEN, LARS (47): España  (1:24 min)

Minge Vatter kütt jo us Bliesheim un e paar Örtcher wigger litt Lummerzem, Lommersum op
Huhdeutsch gesaht. Un die Lummerzummer, jedes Dörp hät singe Spetzname. Die
Lummerzummer sin die Spanier. Minge Broder hät es en Spanie gearbeid un hät uns besök
un minge Papp hät singe Wage genomme, weil dä vür der Garage stundt, kunnt hä singe nit
nemme hät e dä Wage vun mingem Broder genomme un es domet noh der Bäckerei gefahre.
Fäht vür die Bäckeri, steig us. Hinge prank dat Kennzeiche vun Spanie, groß E för España.
Jo, kütt doren en dä Lade, Lade es voll un säht dann dä ein - minge Papp hät Theo geheiße -
säht e dann: “Dei, wie küss do dann n dä Wage? Wo häs de dä da’ her?” Un minge Vatter, dä
wollt ävver dat nit sage, dat dat vun mingem Broder wor un wat nit all. Un minge Papp hät
dann gesaht: “Dä han ich mer zo Lummerzem gegolde.” “Jo wiesu dann vun Lummerzem?”
“Ja, wie heiße die Lummerzummer ?” - “Jo, Spanier. Jo ävver do es jo e E drop.” - “Jo, do
Doof. E es doch España.” Dä ganze Lade ald am Laache. Hä wollt ävver nit sage, wo hä her
wor.

